ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՖՐԱՆՍԻԱՅԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ «ՀԱՅԱՍՏԱՆՈՒՄ ԶԱՐԳԱՑՄԱՆ ՖՐԱՆՍԻԱԿԱՆ ԳՈՐԾԱԿԱԼՈՒԹՅԱՆ (ԶՖԳ) ԵՎ ՏՆՏԵՍԱԿԱՆ ՀԱՄԱԳՈՐԾԱԿՑՈՒԹՅԱՆ ԽԹԱՆՄԱՆ ԵՎ ՄԱՍՆԱԿՑՈՒԹՅԱՆ ԸՆԿԵՐՈՒԹՅԱՆ (ՊՐՈՊԱՐԿՈ) ՀԻՄՆԱԴՐՄԱՆ ԵՎ ԳՈՐԾՈՒՆԵՈՒԹՅԱՆ ՄԱՍԻՆ» ՀԱՄԱՁԱՅՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԱՐՁԱՆԱԳՐՈՒԹՅԱՆ ՍՏՈՐԱԳՐՄԱՆ ՆՊԱՏԱԿԱՀԱՐՄԱՐՈՒԹՅԱՆ 
	Ֆրանսիան հանդիսանում է Եվրոպայում Հայաստանի ամենակարևոր գործընկերներից մեկը, ինչը պայմանավորված է Ֆրանսիայի հետ պատմական, տնտեսական և մշակութային ընդհանրություններով, միջազգային ասպարեզում Ֆրանսիայի ծանրակշիռ դերով, երկրի հզոր տնտեսությամբ, ֆրանսահայ խոշոր և ազդեցիկ համայնքի առկայությամբ։
	Հայաստանը կարևորում է Զարգացման ֆրանսիական գործակալության (այսուհետ՝ ԶՖԳ) կողմից 2013թ.-ից ի վեր Հայաստանում իրականացվող ծրագրերը, որոնք մեծապես նպաստում են ՀՀ սոցիալ-տնտեսական առաջընթացին՝ զարգացման հնարավորություններ ստեղծելով երկրի առավել խոցելի խմբերի համար:
	«Հայաստանի Հանրապետության Կառավարության և Ֆրանսիայի Հանրապետության Կառավարության միջև Հայաստանում զարգացման ֆրանսիական գործակալության (ԶՖԳ) և Տնտեսական համագործակցության խթանման և մասնակցության ընկերության (ՊՐՈՊԱՐԿՈ) հիմնադրման և գործունեության մասին» համաձայնագիրը (այսուհետ՝ Համաձայնագիր) ստորագրվել է 2018թ. մայիսի 28-ին՝ Հայաստանի Հանրապետության արտաքին գործերի նախարար Զոհրաբ Մնացականյանի կողմից՝ Ֆրանսիայի Հանրապետության Եվրոպայի և արտաքին գործերի նախարար Ժան-Իվ Լը Դրիանի Հայաստան կատարված այցի շրջանակներում:
	Համաձայնագրով սահմանվում են ԶՖԳ և ՊՐՈՊԱՐԿՈ Հայաստանում հաստատվելու, կարգավիճակի և գործունեության իրավաբանական, հարկային, ֆինանսական և այլ պայմանները՝ նոր հնարավորություններ ստեղծելով վերջիններիս գործունեության համար։
	«Հայաստանի Հանրապետության կառավարության և Ֆրանսիայի Հանրապետության կառավարության միջև «Հայաստանում Զարգացման ֆրանսիական գործակալության (ԶՖԳ) և Տնտեսական համագործակցության խթանման և մասնակցության ընկերության (ՊՐՈՊԱՐԿՈ) հիմնադրման և գործունեության մասին» համաձայնագրում փոփոխություն կատարելու մասին» արձանագրության (այսուհետ՝ Արձանագրություն) նպատակն է տարածել Համաձայնագրի դրույթների կիրառումը «Էքսպերտիզ Ֆրանս»-ի նկատմամբ՝ որպես ԶՖԳ խմբի անդամ:
[bookmark: _GoBack]	«Էքսպերտիզ ֆրանս»-ը հիմնադրվել է 2014 թվականին զարգացման և միջազգային համերաշխության քաղաքականության մասին ընդհանուր սկզբունքներ սահմանող և ծրագրային թիվ 2014-773 օրենքով: «Էքսպերտիզ ֆրանս»-ն իրականացնում է ընդունված պետական ծառայության առաքելություն: Վերջինիս գործառույթն է՝ մշակել և իրականացնել նախագծեր և կատարել բարձրորակ փորձագիտական աշխատանքներ (որում պետության պատվերով ներգրավված են փորձագետներ և տեխնիկական հարցերով օգնականներ) հանրային գործունեության այնպիսի հիմնական ոլորտներում, ինչպիսիք են կառավարումը, անվտանգությունը, կլիման, առողջապահությունը, կրթությունը և այլն: Վերջիններիս աշխատանքները ֆինանսավորվում են երկկողմ և բազմակողմ վարկերի և դրամաշնորհների հաշվին, հիմնականում Ֆրանսիայի կառավարության կողմից, մասնավորապես՝ ԶՖԳ և Եվրամիության միջոցով, որոնց մասով «Էքսպերտիզ ֆրանս»-ը կարող է հանդես գալ որպես իրականացնող գործակալություն և պատվիրակված՝ վարկեր և դրամաշնորհներ տրամադրող։
	Սույն Արձանագրությունը կնքելը  թույլ կտա համար ԶՖԳ խմբին տրամադրել իր ֆինանսական և տեխնիկական օժանդակությունը Հայաստանում՝ Հայաստանի քաղաքական, տնտեսական և սոցիալական զարգացման նպատակներին համապատասխան՝ շնորհելով «Էքսպերտիզ ֆրանս»-ին նույն առանձնահատուկ կարգավիճակը, որը ԶՖԳ-ին և ՊՐՈՊԱՐԿՈ-ին տրված է Հայաստանի տարածքում։ 
	Սույն Արձանագրությունը կցված է լինելու Համաձայնագրին և կազմելու է դրա անբաժանելի մասը:
Ելնելով վերոգրյալից՝ ՀՀ էկոնոմիկայի նախարարությունը նպատակահարմար է գտնում Հայաստանի Հանրապետության կառավարության և Ֆրանսիայի Հանրապետության կառավարության միջև «Հայաստանում Զարգացման ֆրանսիական գործակալության (ԶՖԳ) և Տնտեսական համագործակցության խթանման և մասնակցության ընկերության (ՊՐՈՊԱՐԿՈ) հիմնադրման և գործունեության մասին» համաձայնագրում փոփոխություն կատարելու մասին» Արձանագրության ստորագրումը: 

ՀՀ էկոնոմիկայի նախարարություն 
